
A.L. 256 tal-2023

ATT DWAR IL-KONSERVAZZJONI U L-
AMMINISTRAZZJONI TAS-SAJD 

(KAP. 425)

Regolamenti tal-2023 li jemendaw ir-Regolamenti dwar l-
Operazzjonijiet tal-Akkwakultura

BIS-SAĦĦA tas-setgħat mogħtija bl-artikolu 38 tal-Att dwar il-
Konservazzjoni u l-Amministrazzjoni tas-Sajd, il-Ministru
responsabbli għas-sajd u l-akkwakultura għamel dawn ir-regolamenti
li ġejjin:-

Titolu.

L.S. 425.12.

1. It-titolu ta’ dawn ir-regolamenti hu r-Regolamenti tal-2023
li jemendaw ir-Regolamenti dwar l-Operazzjonijiet tal-Akkwakultura
u dawn ir-regolamenti għandhom jinqraw u jinftiehmu ħaġa waħda
mar-Regolamenti dwar l-Operazzjonijiet tal-Akkwakultura, hawn
aktar ’il quddiem imsejħa "r-regolamenti prinċipali".

Emenda 
ġenerali tar-
regolamenti 
prinċipali.

2. Fir-regolamenti prinċipali, il-kliem "fil-Fond għall-
Promozzjoni u l-Protezzjoni tal-Ambjent", kull fejn jokkorru,
għandhom jiġu sostitwiti bil-kliem "fil-Fond tal-Akkwakultura".

Iżid regolament 
ġdid mar-
regolamenti 
prinċipali.

3. Minnufih wara r-regolament 2 tar-regolamenti prinċipali
għandu jiġi miżjud dan ir-regolament ġdid li ġej:

"Fond tal-
Akkwakultura.

2A. (1) Id-Direttur għandu jwaqqaf u
jamministra fond skont dawn ir-regolamenti, hawn
aktar ’il quddiem imsejjaħ "il-Fond tal-
Akkwakultura".

(2) Il-Fond tal-Akkwakultura għandu jintuża
sabiex jiffinanzja proġetti, programmi u skemi relatati
mal-akkwakultura, u sabiex jiffinanzja spejjeż intiżi
għat-twettiq u l-ġestjoni tal-promozzjoni u l-
protezzjoni tal-ambjent u tal-iżvilupp ambjentalment
sostenibbli tal-akkwakultura, kif ukoll xogħlijiet li
jistgħu jiġu meħtieġa għal dak il-għan jew għall-
irrimedjar ta’ kwalunkwe ħsara kkawżata lill-ambjent
relatata mal-akkwakultura:

Iżda l-proposti għall-finanzjament
għandhom jiġi kkunsidrati biss, u mhux
neċessarjament approvati, jekk l-imsemmija proposti
jkunu eliġibbli skont dan ir-regolament u b’mod
partikolari s-subregolament (6):

Iżda wkoll il-proposti għall-finanzjament
għandhom jiġu riċevuti u kkunsidrati biss wara sejħa
għall-proposti maħruġa mid-Direttur b’avviż tal-
Gvern ppubblikat fil-Gazzetta u dan biss jekk ikunu
f’konformità mal-kondizzjonijiet li d-Direttur jista’
jippreskrivi fl-imsemmija sejħa għal proposti.

(3) Fl-amministrazzjoni tal-Fond tal-
Akkwakultura, id-Direttur għandu jikkunsidra r-
rakkomandazzjonijiet ta’ bord konsultattiv imwaqqaf
skont dan is-subregolament u li jikkonsisti minn
President u erba’ (4) membri oħra maħtura mis-
Segretarju Permanenti tal-Ministeru responsabbli mill-
akkwakultura:

Iżda l-imsemmi bord għandu jkun assistit
minn segretarju li ma għandux ikollu d-dritt għall-vot:

Iżda wkoll il-membri kollha maħtura fuq
il-bord, minbarra s-segretarju tal-bord, għandu
jkollhom dritt għall-vot oriġinali u l-President għandu
jkollu vot deċiżiv addizzjonali fil-każ ta’ voti ndaqs.

(4) Is-segretarju tal-bord imsemmi fis-
subregolament (3) għandu jiġi maħtur mis-Segretarju
Permanenti tal-Ministeru responsabbli għall-
akkwakultura, skont dawk il-kondizzjonijiet li l-
imsemmi Segretarju Permanenti jista’ jqis xierqa.

(5) Bla ħsara għas-subregolament (2) u l-
benefiċċju pubbliku ġenerali mfittex bih, il-
finanzjament mill-fond jista’ jiġi approvat mid-
Direttur favur proposta għall-finanzjament:

Iżda l-imsemmija approvazzjoni tista’
tingħata biss wara rakkomandazzjoni mill-bord
imsemmi f’dan ir-regolament.

(6) Il-proposti għall-finanzjament għandhom
ikunu eliġibbli għall-konsiderazzjoni biss jekk
jissoddisfaw dawn ir-regolamenti u l-kriterji ta’
eliġibbiltà elenkati fl-Iskeda II:

Iżda l-proposti għall-finanzjament
għandhom jiġu sottomessi bil-miktub lid-Direttur, jew
lis-segretarju tal-bord imwaqqaf skont is-
subregolament (3):

Iżda wkoll il-finanzjament ma għandux
jingħata għall-akkwist ta’ xi titolu fuq proprjetà
immobbli jew għal kwalunkwe proposta li hi relatata
ma’ strutturi mibnija jew mal-akkwist tal-art.

Jemenda r-
regolament 5 
tar-regolamenti 
prinċipali.

4. Is-subregolament (11) tar-regolament 5 tar-regolamenti
prinċipali għandu jiġi sostitwit b’dan is-subregolament ġdid li ġej:

Jemenda r-
regolament 9 
tar-regolamenti 
prinċipali.

5. Fis-subregolament (1) tar-regolament 9 tar-regolamenti
prinċipali, il-kelma "l-Iskeda" għandha tiġi sostitwita bil-kliem "l-
Iskeda I".

Jemenda l-
Iskeda li tinsab 
mar-regolamenti 
prinċipali.

6. Fl-Iskeda li tinsab mar-regolamenti prinċipali l-kelma
"Skeda" għandha tiġi sostitwita bil-kliem "Skeda I".

(7) Għandhom jitħallsu fil-Fond tal-
Akkwakultura:

(a) kull somma approprjata mill-
Parlament għal dak il-għan;

(b) sommom riċevuti mid-Direttur bil-
għan li jitpoġġew fil-Fond tal-Akkwakultura;

(ċ) kwalunkwe sommom jew flejjes li
huma pagabbli lill-Fond tal-Akkwakultura
skont dawn ir-regolamenti, sakemm dan mhux
espressament eskluż skont dawn ir-regolamenti;
u

(d) kwalunkwe sommom jew flejjes kif
dovuti lill-Fond tal-Akkwakultura skont
kwalunkwe liġi oħra:

Iżda l-ebda pagament skont dan is-
subregolament ma għandu jwassal għal kwalunkwe
kunflitt ta’ interess reali jew perċepit, u l-pagamenti
kollha għandhom jiġu ppubblikati kif jista’ jiġi mitlub
mid-Direttur.

(8) L-ebda taxxa jew obbligu fiskali ieħor ma
għandha tkun dovuta għal kwalunkwe dħul jew
pagamenti riċevuti mill-Fond tal-Akkwakultura.".

"(11) Il-pagamenti li ġejjin għandhom isiru minn
kull stabbiliment tal-akkwakultura li għalih inħareġ
permess għall-operat skont dawn ir-regolamenti: 

(a) stabbilimenti tal-akkwakultura li
jikkultivaw l-ispeċi Thunnus thynnus għandhom
ikunu soġġetti għal kontribwizzjoni annwali ta’
għaxart elef euro (€10,000) pagabbli lill-Fond tal-
Akkwakultura;

(b) stabbilimenti tal-akkwakultura li
jikkultivaw esklussivament speċi oħrajn li mhux
Thunnus thynnus għandhom ikunu soġġetti għal
kontribwizzjoni annwali ta’ ħamest elef euro
(€5,000) pagabbli lill-Fond tal-Akkwakultura.".

Iżid Skeda 
ġdida mar-
regolamenti 
prinċipali.

7. Minnufih wara l-Iskeda I li tinsab mar-regolamenti
prinċipali għandha tiġi miżjuda din l-Iskeda ġdida li ġejja:

"SKEDA II
KRITERJI TA’ ELIĠIBBILTÀ

(regolament 2A)

Kap. 595. 

Kap. 492. 

Kap. 607.

1. L-applikanti eliġibbli għandhom ikunu organizzazzjonijiet
li jagħmlu parti mill-amministrazzjoni pubblika skont l-Att dwar l-
Amministrazzjoni Pubblika, organizzazzjonijiet volontarji reġistrati
skont l-Att dwar l-Organizzazzjonijiet Volontarji u studenti reġistrati
ma’ istituzzjoni ta’ edukazzjoni avvanzata u ogħla liċenzjata u
akkreditata kif rikonoxxuta mill-Awtorità ta’ Malta għal Edukazzjoni
Avvanzata u Ogħla kif imwaqqfa bl-artikolu 3 tal-Att dwar l-
Edukazzjoni Avvanzata u Ogħla.

2. Il-proposta għall-proġett għandha tiddikjara l-
kontribuzzjonijiet pożittivi lill-ekonomija ta’ Malta waqt li jkun
qiegħed jiġi implimentat u, jew ladarba l-proġett ikun komplut, kif
ukoll il-benefiċċju pubbliku għall-popolazzjoni ta’ Malta b’mod
ġenerali.

3. Il-proposta għall-proġett għandha tkun sostnuta minn pjan
ta’ ħidma u studju dwar is-sostenibbiltà.

4. Kwalunkwe kriterju ta’ eliġibbiltà ieħor li d-Direttur jista’
jippreskrivi skont ir-regolament 2A(2).".

